
Zaključci Konferencije

„Očinstvo i ravnopravno angažovanje očeva u roditeljstvu na Balkanu: praksa, politike i istraživanja“

Sarajevo, 11-13. novembra 2015. godine
CARE International Balkan sa sjedištem u Sarajevu uz pokroviteljstvo Člana Predsjedništva Bosne i Hercegovine dr Mladena Ivanića i u partnerstvu sa Ministarstvom za ljudska prava i izbjeglice BiH – Agencijom za ravnopravnost polova Bosne i Hercegovine, organizovao je međunarodnu konferenciju "Očinstvo i ravnopravno angažovanje očeva u roditeljstvu na Balkanu: praksa, politike i istraživanja", koja je održana od 12-13. novembra 2015. godine u Hotelu Terme Ilidža,  Bosna i Hercegovina.

Ovu konferenciju je organizovao CARE International Balkan, u partnerstvu sa lokalnim nevladinim organizacijama iz Bosne i Hercegovie i regiona i uz podršku CARE Norveške, Austrijske razvojne kooperacije,  OAK Fondacije i Vlade Švajcarske.

Cilj konferencije je da promoviše najbolje prakse i politike koje pružaju podršku očevima i starateljima da budu aktivnije uključeni u sve aspekte brige o djetetu i porodičnog života. Pozvali smo međunarodne i evropske stručnjake i stručnjakinje da podijele sa nama dosadašnja saznanja iz ove oblasti, pri čemu je poznati stručnjak iz Sjedinjenih Američkih Država dr Gary Barker predstavio jedinstveni izvještaj "Očevi u svijetu danas", prvi izvještaj takve vrste o očinstvu u cijelom svijetu. Osim toga, razmijenjena su i mišljenja o trenutnim naporima o ravnopravnom angažmanu očeva u roditeljstvu u širem regionu Balkana.

Ova Konferencija je sastavni dio aktivnosti "Dječaci i muškarci kao saveznici u prevenciji nasilja i rodnoj transformaciji na Zapadnom Balkanu", inicijative koja je fokusirana na uključivanje dječaka i muškaraca u promovisanje rodne ravnopravnosti i rješavanje svih oblika nasilja. U 2015. godini CARE i njegovi partneri su pokrenuli kampanju "Super tata", u okviru globalne kampanje MenCare, čiji je cilj promovisanje uključenosti muškaraca kao ravnopravnih, odgovornih i nenasilnih očeva i staratelja.

Konferenciji je prisustvovalo 87 učesnika iz Bosne i Hercegovine, Srbije, Hrvatske, Albanije, Kosova, Švajcarske, Bugarske, Jordana, Gruzije, Austrije i Sjedinjenih Američkih Država.

Usvojeni su sljedeći zaključci:

· Potrebno je obezbijediti međusektorski pristup u promovisanju teme i bavljenja pitanjem  angažovanog očinstva;

· Koristiti bogato međunarodno iskustvo i praksu ali i biti svjestan svih izazova u kreiranju  pristupa – strategija i metodologija;

· Kreirati politike i strategije koje će doprinijeti ravnopravnom angažovanju očeva u roditeljstvu jer se to pozitivno reflektuje na životne stilove, zdravlje ali i ekonomske aspekte u porodici;

· Tema angažovanog očinstva u porodici ima podršku međunarodnih standarda, prije svega „SDG“ (Sustainable Development Goals) i „Europa 2020“;

· Potrebno je uključiti što šiti spektar domaćih i međunarodnih aktera u promovisanju angažovanog očinstva, uključivanju očeva, kreiranju programa edukacije i informisanja, praćenja implementacije i vrednovanja rezultata svih poduhvata.

